
Protokoll
Leidandmed EAA.1144.1.1
Kaader 52,53
Daatum 15.01.1882
Protokolli number 11
Protokolli teema 4. Perekonna- ja pärimisasjad
Märkused

Kohtumehed

Eesnimi Perekonnanimi Täisnimi Roll

A. Wähhi Peakohtumees
K. Lõhmus Kohtumees
M. Uggur Kohtumees

Ette tulli Michel Põld ja kaibas et welli Johann Põld om münü lehma 23 Rbla eest
nink se rahha piddanü neile poles sama warranduse jaggamise perra, ent andnu
enne 6 Rbla sis pallep kohhut se 5 Rbla 50 Cop. weel temmale wälja moista.

Johann Põld ütles et kewwade kui erralde lätsime sis saije se lehm 12 Rbla alla
arwatus ja olli mann kohtumees Peter Kalmann. Peter Kalmann ütles et se lehm
saije kül 12 Rbla alla arwatus.

Moistet:

Et kewwade se lehm ennamb wäärt ei olle arwatu nink Johann Põld sedda lehma
söötnü om sis ei olle Johann Põld ennamb lehma eest Michklile middagi perra
massa.

Se moistmine om §772 ja 774 perra kulutedu.

Pääkohtumees A. Wähhi [allkiri]

Kohtumees K. Lõhmus [allkiri]

Kohtumees

Kirjotaja Jõggewa

Protokoll wälja sanu sel 13 Febr 1882

